
هەر كارە و هۆكاری خۆی هەیە، هەر چۆن هەر هەنگاوەو هەواری خۆی هەیە.
هونەر پشكنین و بینینەوەیە، پەی بردنە بە چاوكی راستییەكان، هونەر ئەو بەرهەمە زیندووەیە 
كە مەیین و راوەســتان و ئەوقبوون نازانێ بەری بە كێوەیە، هەركاتێ هونەرمەند ئەو زیندووێتی 

و بەردەوام نوێبوونەوەیەی وەلاوەنا، ئەوە خۆی و هونەرەكەشی وەچاڵەوە ناوە .
لە ناخەوە هەستم بە ركەبەرایەتی كەسانێك و لایەنێك ئەكرد بەرامبەر بە خۆم و قوتابیەكانیشم،خوا 
شوێنێكی پێدابووین، كە بە دەم چافی كردن و فیشكە فیشكی جگەرەكێشان و جگەرە فتكردنەوە 

كار و بەرهەمی ئەوانەی شەو و رۆژیان بە یەكەوە چەسپی، داهێنان ئەكرد.
زۆرجــار ئــەو تەڕاحخانەیەیانــم بە )كانی ژنــان(، لەگەڵ رێزما بۆ ژنان، ناو ئەبرد. دیارە كانی 
ژنان تایبەتی گوندەكانەوە، لەسەر ئەو كانییە ژنان و كچۆڵەی گوندەكە یەكدی ئەبیننەوە، ئەوەی 
نییــە و هەیــە باســی ئەكــەن، رەنگە ئەو ســەركانییە بەپێــی بارودۆخی خانمانی گوندنشــین 
وەك ســی هەناســەدانیان بێ، هەر لەو شــوێنەدا كە بە پەرژین و وشــكە كەڵەك و 
داروبار و تەیمان پۆشراوە، ئەوەی باسی ئەكرێ و لێوە ئەدوێن، گونجاوترین 
جێگابێ، تەنانەت باسی شتی زۆر تایبەتی شەوانەشیان بكەن، ئیتر خوا 
یارمەتی ئەو بووك و ئەوانە بدات كە لەو جۆرەن، ئەچنە بن كلێشەیەوە 

و چی ژێر بەڕەشە پێی ئەخەنە سەر بەڕە!
هەركاتــێ دیاردەیەكــی هونەری، یان ئەفراندنێكــی هونەری بە دەر 
لە خۆیان بهاتایەتە گۆڕێ، ئەوە لەوێندەر ئەبووە بنێشتەخۆشەی ناو 

زاریان، ئیدی بێبەزەییانە تیر و شیریان لێ ئەسوا .
ئەمــە كردنــەوەی ســەندیكایە، ئــەوە دامەزراندنــی پەیمانگەیــە، 
ئەمەشــیان، هەتا گەرماوگەرمە، مایەی ئیشــتیها و دڵبردنە، هەر 
خــوا داینــاوە بۆ بەرچایی، ئەوەش پرۆژەی دروســتكردنی شــانۆی 

سالارە .
: باشە ناو قاتی بووە ؟!
: ناو نەبوو سالار نەبێ !

:ئەمە ئەو پەڕی خودپەرستییە، بەڵێ نێرسیسییەتە . 
:ئەیەوێ چی بكات؟

:سەری لێدەرناكەم!
هەزاران پرســیار و ســەدان لاقرتێ و شــۆخی پێكردن و دەیان تیر و 

توانج تێگرتن، لەسەر بنەمای ) شەل و كوێرم ناپارێزم ( .
زۆرجــار بــە هاوەڵانــی هاوخەمــم ئەگــوت:) ئیمــام عەلــی كوڕی 
ئەبــوو تالــب( خــوای لێ رازی بــێ، جوانی فەرمــووە، لەگەڵ زانادا 
زۆرانمگــرت دام بــە زەویدا، بەڵام لەگەڵ نەزاندا زۆرانمگرت ئەو دامی 
بە زەویدا، كورت واتەنی دوژمنێكی دانا لە سەد دۆستی نادان چاكترە .
پــاش ئــەوەی لەگــەڵ هاوەڵانمــدا بەیەكــەوە دانیشــتین و مشــتومڕ و 
گفتوگۆمان لەسەر دانانی تیپەكە ئەكرد، مامۆستا )كەمال هەنجیرە( 
پێشــنیاری كــرد، نــاوی بنێیــن: )تیپــی شــانۆی ســالار(، مــن خۆم 
ئەمزانی كەســانێ چی ئەڵێن و چی ناڵێن، بۆیە ســەرەتا بە باشــم 
نەزانی، بەڵام ســەرجەمیان ســوور بوون لەسەر پێشنیارەكەی كاك 

كەمال و ئەو ناوەیان پەسەند كرد و منیشیان قایل كرد.
هەمــووان لە ســەر ئەو رایە كــۆك بوون، كە ئەمە چەندەمین 

ئەحمەد سالار
تایبەت بە گوڵان دەینووسێت

تیپــە و لەبــن دەســتمان دەرێدێنن و جێگامــان پێ لێژ ئەكەن، بۆیە 
ئەو ناوە جۆرە موڵكایەتییەكی تایبەتی پێوەیە، هەروەها رایانوابوو 
كە ئەندامەكانیشی بەتایبەتی دەستەی بەڕێوەبردن هەر لەوانە بن 

كە لە خۆمەوە نزیكن و جێگای گومان لێكردن نین .
كارەكانــی نــاو پارێزگامــان تــەواو كرد، ئەوســا دەبــوو بنێرین بۆ 
دەزگای شانۆ و سینەما لە بەغداد. بە ناوی ) ستۆدیۆی شانۆی 
سالار(، بەڵام لە بەغداد وەرامیان داینەوە كە لە یاساكەیاندا ناوی 
)ســتۆدیۆ( نییە، بۆیە كردمانە )تیپی شــانۆی ســالار(، سەرجەم 
ماددە و بڕگەكانی پەیڕەوی ناوخۆ، كلێشەئاسا بوو، ئەو یاسایەی 
لــە ســاڵی )1958(ـــەوە دەرچووبوو، پاش ماوەیــەك مۆڵەتمان بۆ 
هاتەوە لە 1984/11/4، بە واژووی ) محەمەد سەعید سەحاف(.
یەكەم هەنگاو گرینگیدان وبردنەپێشــەوە لاوەكان بوو بۆ بەرهەم 
پێشكەشــكردن، هەرچــۆن زۆربــەی ئەندامەكانمــان لەقوتابیانــی 
پەیمانگــەی هونــەرە جوانەكانــی ســلێمانی بوو . یەكــەم بەرهەم و 
نۆبەرەو نوخشــەی تیپەكەمان، شــانۆیی )كوێر ئۆغڵی( نووسەری 
گەورە ) یەشار كەمال ( بوو، لەگەڵ )هەمزە كەچەڵ(ی سەمەد 
بەهرەنگــی كــە لە ئامادەكــردن و دەرهێنانی هونەرمەند )شــەفیق 
محەمــەد( بــوو، كــە ئــەو دەمــە هێشــتا وەكــو قوتابی بــوو، بەڵام 
كاك شــەفیق لاوێكی زرنگ و هوشــیار بوو، بەردەوام ســەرقاڵی 

خوێندنەوە و خۆپێگەیاندن بوو. 
مــن بەشــبەحاڵی خــۆم جگــە لــە كاری سەرپەرشــتی گشــتی 
بەرهەمەكــە، كاری دیزاین و دیكۆریشــم بــۆ كردبوو. ژمارەیەكی 
زۆر لە ئەندامان بەشداری كارەكەیان كردبوو. ئەم كارە بە شاكارێك 

دائەنێم لە ئەلبوومی كارەكانی تیپەكەماندا.
رۆژی )1984/12/4( بۆ ماوەی )10( رۆژ لە هۆڵی چالاكی 

قوتابخانەكان بەردەوام بوو.
دایلۆگێكــی كەســایەتی )نیــگار( كــە هونەرمەنــد ) فەریــدە 
ئەحمــەد( ئەینوانــد لــە شــانۆییەكەدا نووســرابوو ((نیــگار: بــۆ 
سەرزەنشت نەكەین؟ تۆ یاسای چامڵی بێلت شكاند، ئەی خۆت 
بــە ئێمــەت نــەوت نەبین بە دیلی ســۆز و بەزەیی و خۆشەویســتی 
نابەجــێ؟ هەرخــۆت نەتــوت هەنــدێ جــار خۆشەویســتی نابەجێ 
هــەزار ویــەك خیانــەت بــە دوای خۆیدا دێنێ؟ )دوارت( رۆیشــت 
و دەبــێ چاوەڕوانــی پەلاماری دوژمــن بكەیت، دیواری پۆڵاینی 
چامڵــی بێــل قلێشــاو ئــەم كارە دوژمنانی ئێمە خۆشــحال و ئازاد 

دەكات(( . 
هــەر لــەم دەرفەتــەدا بــە رەوای ئەبینــم، ئــەو وتەیــەی تیپ كە 
لەلایەن منەوە نووسراوە، دەرخەری فەلسەفە و مەبەستی هەبوونی 
تیپەكەیــە بــۆ مێــژوو تومــار بكەمــەوە، كــە رەوت و گەوهــەری 
تیپەكەی تیادا دەنوێنێ، لەژێر دروشــمی شــانۆ ژیانەوە: )شــانۆ 
ژیانە و، ژیانیش بە واتا فراوانەكەیەوە.. هیچ كاتێ ژیان لە ئاست 

و كاتێكدا راناوەستێ، بەڵكو هەمیشە لە پەرەسەندن وگۆڕاندایە.
بوونــی ئێمــە و لــە دایكبوونــی تیپەكەمــان دەنگدانەوەیەكــی و 
بەتەنگەوەهاتنــی پێداویســتی ژیانــە، بــە ئومێدی ئەو شــانۆیەی 
كــە لــە پێنــاوی كێشــە گشــتییە مەزنەكانی مرۆڤــدا دەژی، وەك 
هێزێكــی گرنگــی كۆمەڵایەتــی، هاوبەشــیی گۆڕانكارییەكانی 
بــكات و كۆمەڵگەكەمــان بــە گیانێكــی پیــرۆز و ورەی بــەرزی 

دڵسۆزانە پەروەردە بكات .
 شانۆیەك دەخوازێ راستگۆ بێ لە ئاستی رەنگدانەوەی خواست 
و ویســتەكانی جەماوەر و رابەری بۆ چاوكردنەوە و شــارەزاكردنیان 

بەرامبەر باری ژیان و پەڕینەوە بۆ ئایندە...
بڕوامان بە ڕەوایی ئەو مافەیە كە هەقی رەنجدان و ماندووبوون 
دەدات لەپــای هێنانــەدی ئاواتە پیرۆزەكانماندا. ســووتانێكی پڕلە 

بڕواداری عەشقی جەماوەر.
رۆخێكی راستەقینەی روباری هەوڵی هونەرمەندانی خوێنگەرم 
و گەش و خاوەن بیر و بەهرە و لێهاتوویی، ئەوە لە دایكبوونێكی 

دروستە بۆ شانۆیەكی سەربەرز ...
ئــەوا ئێــوە و ) كوێــر ئوغڵــی ( نۆبەرەمــان لەگــەڵ جیهانێ لە 

خۆشەویستی .
) تیپی شانۆی سالار (
1984/12/1 سلێمانی

هــەر بــەم بۆنەیــەوە حەز ئەكەم ئــەو یادەوەرییــەش بهێنمەوە یاد، 
كــە ســەبارەت بــە دیكــۆر و ســینۆگرافیای ئــەو بەرهەمــە بــوو. 
هەمیشــە هەوڵــم داوە بــۆ پتــر راكێشــانی بینــەر، بتوانم ســەرجەم 
هەســتەكانی ببزوێنــم، چ بینیــن، چ بیســتن، تەنانــەت بۆنكردن، 
ئەوە بوو دیكۆڕەكەم هەڵدانێ رەشماڵێكی كوردەواری بوو لە سەر 
و پێشــیەوە چیغێكی ئەســمەرپێچ و بەكارهێنانی چەند لبادێكی 
نەخشــدار، هــەر كــە ئەهاتیتە ناو دەرگای هۆڵەكــەوە بە بنمیچ و 
ئەملاوئــەولای دەروەكــەدا، ئەوە مێخەكبەنــد و لەو جۆرە بەرامانەم 
شــۆڕ كردبوویــەوە و هەڵمواســیبوون، بــۆ ئــەوەی هــەر لــە هاتنــە 
ژوورەوە بینەر بچێتە ئەو كەش و هەوایەوە. هەر بۆ تاقیكردنەوە بە 
هونەرمەندە هەرە ئازیزم كۆچكردوو كاكە )ئاراسی تەیبی بەقاڵ(
م وت: كاكە ئاراس گیان حەز ئەكەم بچیتە ژوورەوە و پاشان وەرە 
دەرەوە بزانم هەســتت بەچی كرد؟ كاكە ئاراس بە قســەی كردم و 

كردی وتم: ها چی بوو؟ 
:بە زاتی خوا وامزانی سەرقاپی مەنجەڵێ سەروپێم هەڵداوەتەوە. 
وتــم: كاكــە ئــاراس ئەوە هی ئەوەیــە ئەزانم بەقــەدەر من حەزت 

لەخواردنی سەروپێیە، بەڵام توخوا هەر ئەوەندە بوو؟ 
: نــا، نا، یەكســەر جاران و كەشــی هەقایەتخوانــی هێنایەوە یاد 

و بەرچاوم .
:ئێ كاكە گیان دە وا بڵێ، ئا ئەوەیان خۆیەتی. 

رەنگە ئەو سەركانییە بەپێی 
بارودۆخی خانمانی گوندنشین 
وەك سی هەناسەدانیان بێ، 

هەر لەو شوێنەدا كە بە پەرژین 
و وشكە كەڵەك و داروبار 
و تەیمان پۆشراوە، ئەوەی 

باسی ئەكرێ و لێوە ئەدوێن، 
گونجاوترین جێگابێ، تەنانەت 

باسی شتی زۆر تایبەتی 
شەوانەشیان بكەن

بوونی ئێمە و لە دایكبوونی 
تیپەكەمان دەنگدانەوەیەكی و 
بەتەنگەوەهاتنی پێداویستی 

ژیانە، بە ئومێدی ئەو شانۆیەی 
كە لە پێناوی كێشە گشتییە 

مەزنەكانی مرۆڤدا دەژی، وەك 
هێزێكی گرنگی كۆمەڵایەتی، 
هاوبەشیی گۆڕانكارییەكانی 
بكات و كۆمەڵگەكەمان بە 

گیانێكی پیرۆز و ورەی بەرزی 
دڵسۆزانە پەروەردە بكات

ئیڤا لۆنگۆریا
 دەبێتە باڵیۆزی جوانی
 زۆ رلە ئەكتەر و كەسایەتییە ناودارەكان لەلایەن رێكخراوە 
نێودەوڵەتییەكانــەوە بەتایبەتی نەتەوەیەكگرتووەكان بە باڵیۆزی 
جیاجیــا دیــاری دەكرێــن و لە ســەر ئاســتی جیهان دەناســرێن، لە 
 the Global Gift( خەڵاتەكانــی  دابەشــكردنی  میانــەی 
Gala( كە لە مەدریدی پایتەختی ئیســپانیا ئەنجامدرا خانمە ئەكتەری 

ئەمریكی ئیڤا لۆنگۆریا بە باڵیۆزی جوانی دەستنیشانكرا.
 لە ئاهەنگەكەدا كە چەند خانەیەكی ناسراوی جلوبەرگ و جوانكاری لەسەر ئاستی 
جیهان سازی دەكەن ئیڤای تەمەن 42 ساڵ بە كراسێكی زێڕی و بێجی ئامادە بوو، 
لە كاتی وەرگرتنی خەڵاتەكە خۆشــحاڵی خۆی بۆ ئەم نازناوە دەربڕی و وتی: من لە 
ژیانی هونەریمدا چەندین خەڵاتی جۆراوجۆرم بە دەســتهێناوە و، بەڵام ئەمە یەكەم جارە 
نازناوێكی لەم شــێوە بەدەســت بهێنم بۆیە ناتوانم وەســفی خۆشــحاڵی خۆم بكەم سوپاس 

بۆ هەموو لایەك.
شــایەنی وتنە لەكاتی پێشــكەش كردنی وتارەكەی منداڵێكی تەمەن 10 ســاڵان چووە 
سەر تەختەی شانۆ و ئیڤای ماچ كرد و چەند وێنەیەكیشیان بۆ یادگاری گرت، دواتر 
داوای لە ئیڤا كرد كە هاوكاری بكات بۆ نیشاندانی تواناكانی خۆی لە گۆرانی وتن 

و بە یەكەوە گۆرانییەكیان وت كە بووە مایەی رەزامەندی ئامادەبووان.

خانمە ئەكتەری توركی بیلین كارهان كە بە )سوڵتانە مەریەم( 
ناســراوە رایگەیانــد كــە زۆر حــەز لــە خــواردن و ئامــادە كردنی 
شیرینەمەنییەكان دەكات و زۆر جار سەردانی ئەو وڵاتانەش دەكات 
كە بە شــیرینەمەنییەكان ناســراون تەنانەت خەونیش بەوەوە دەبینێت 
رۆژێك لە رۆژان شوێنێكی تایبەت بە خۆی هەبێت بۆ فرۆشتنی.
هەر ســەبارەت بە شــیرینی و خواردنی شیرینییەوە بیلین رایگەیاند 
كــە لــە كاتــی وێنەگرتنــی زنجیرە )حریم الســلگان( لە شــوێنێكی 
فرۆشــتنی شــیرینەمەنی كاری كــردووە و لــەم بارەیــەوە وتــی: 
دەمەوێ نهێنییەكی خۆم ئاشــكرا بكەم كە تا ئێســتا كەس 
پێی نەزانیوە ئەویش ئەوەیە كە من بۆ ماوەی دوو مانگ 
لە شوێنێكی فرۆشتنی كێك لە ناوچەی )ئۆلۆس( كارم 
كــردووە ئەمەش هاوكات لەگــەڵ وێنەگرتنی دیمەنەكانی 

كارە نهێنییەكـــــــــــــــــــــــــــەی بیلین بزانە 

 ئەنجلینــا جولیــی خانمە ئەكتەری ناســراوی هۆڵیــۆد و باڵیۆزی نەتەوەیەكگرتووەكان 
بــۆ كاروبــاری پەنابــەران لــە نــاكاوی باری تەندروســتی تێكچــووە و چەنــد رۆژێك لە 
نەخۆشــخانە كەوت، بەپێی ســەرچاوە نزیكەكانی ئەنجلینا هۆكاری سەرەكی تێكچوونی 

باری تەندروستی ئەنجلینا بۆ دابەزاندنی بێ سنووری كێشی لەشی دەگەڕێتەوە.
لەم بارەیەوە ئاژانسی سپۆتینكی رووسی بۆ هەواڵ رایگەیاند كێشی لەشی ئەنجلینا گەیشتۆتە 
تەنیا )35( كیلۆگرام لە كاتێكدا باڵای )196( سانتیمەترە ئەمەش بۆ ئەوە دەگەڕێتەوە كە خۆی 
بەردەوام هەوڵیداوە كێشــی لەشــی دابەزێنێت و و زۆر جاریش لەگەڵ براد بێتی هاوســەری تووشی 

دەمەقاڵی بووە تە نانەت براد بە ئاشكرا هەڕەشەی تەڵاقدان و جیابوونەوەی لە ئەنجلینا كرد ئەگەر 
بەردەوام بێت ، بەڵام ئەو گوێی پێنەداوە و بەردەوام بووە لەسەر ئەو بەرنامەی بۆ خۆی داینابوو تاكو 

لە كۆتاییدا باری تەندروستی تێكچوو و تووشی چەندین گرفت بۆوە. 
هــەر لــەم بارەیــەوە بــەر لە ماوەیەك چەند ســەرچاوەیەكی هەواڵ بڵاویانكردەوە كــە ئەنجلینا لە ماوەی 
شەش مانگی رابردوودا وەك جاران ئارەزووی خواردنی نەماوە، ئەم هەواڵەش بووە هۆی نیگەران بوونی 
جەمــاوەر و هەوادارانــی بەتایبەتــی دوای ئــەوەی دەزگاكانــی راگەیاندن چەنــد وێنەیەكیان بڵاوكردەوە 
لــە چوارچێــوەی كارەكانــی رێكخــراوی نەتەوەیەكگرتــووەكان و ســەردانی كردنی بۆ چەنــد كەمپێكی 
پەنابەرانی ســوری لە یۆنان، لەم وێنانەدا بە ئاشــكرا دیار بوو كە كێشــی لەشــی بەشــێوەیەكی بەرچاو 
دابەزیوە ئەمەش نیگەرانییی جەماوەرەكەی زیاتر كرد و گەیشتە ئەو راددەیەی كە هەندێك كەس بە 

ئاشكرا بڵێن ئەنجلینا لە مردن نزیك بۆتەوە.

تەندروستی ئەنجلینا تێكچووە و كێشی تەنیا 
35 كیلۆگرام ماوەتەوە

كارە نهێنییەكـــــــــــــــــــــــــــەی بیلین بزانە 
)حریم الســلگان(، بەڵام كەس لە هاوڕێكانم دركی بەوە نەدەكرد، 
چونكــە دوای تــەواو بوونــی وێنەگرتــن دەچووم لەو شــوێنە كارم 
دەكــرد و هەرچەنــدە خۆیشــم كاری خزمەتگوزاریــم بۆ میوانەكان 
دەكــرد، بــەڵام هیــچ كرێیەك وەربگرم، مەبەســتی مــن زیاتر ئەوە 
بوو فێری چۆنیەتی  ئامادەكردنی جۆرەكانی شیرینەمەنی بم.

بیلین ئەوەشی ئاشكرا كرد كە ئەو كەسانەی دەهاتنە ئەو شوێنە 
و منیــان دەبینــی باوەڕیــان نەدەكرد، بۆیە زۆر بە دەگمەن داوایان 
لێدەكردم كە شــیرینییەكانیان پێشــكەش بكەم، بەڵكو زیاتر داوای 
وێنەگرتنیان دەكرد، ئەوەشی خستەروو كە شارەزاییەكی باشی لەو 
كارە نهێنییە وەرگرت و وتی: زۆر سوپاســی خاوەنی ئەو شــوێنە 
دەكــەم كــە دەرفەتــی پێدام، چونكە شــارەزاییەكی باشــم وەرگرت 

بەجۆرێكی ئێستا دەتوانم شوێنێكی تایبەت بە خۆم دابنێم. 

سەرەڕای قەیرانی ئابووری و شەڕی داعش 
لە هەولێر فیستیڤاڵێكی شانۆی 

مۆنۆدراما ساز كرا
بەڕێوبەرایەتی هونەری شانۆی هەولێر یەكەم فێستڤاڵی 

شــانۆی مۆنۆدرامــا لەشــاری هەولێــر ســاز كــرد كــە 14 
نمایشــی شــانۆیی شــارەكانی كودســتان و دوو بەرهەمــی 
عەرەبیــش لــە خــۆ دەگرێــت. لــە دەســتپێكی فیشــتیڤاڵەكە 
دوو فیلمــی دیكیۆمنتــاری دەربــارەی ژیانــی هەریەكــە لــە 
هونەرمەندانی شــاری هەولێر شــەهید جەوهەر باپیر و خانمە 
شــانۆكاری ناسراوی شــاری هەولێر سەمیرە عەبدۆك، دواتر 
بەڕێوەبەرایەتی هونەری شــانۆ رێزی لە ژمارەیەك شــانۆكار 
و راگەیاندنــكار گیــرا كە لە مــاوەی رابردوو چەندین كاری 

شانۆییان پێشكەش كردووە.
یەكەم نمایشــی فیســتیڤاڵ لە ڕۆژی یەكشــەممە ڕێكەوتی 
2016/4/10 دەســتیپێكرد، بە شــانۆگەرییەك كە بەرهەمی 
نێوەندی توێژینەوەی شــانۆی كەلتوریە بەناونیشــانی “دەبمە 
ئەكتەر لە چاوەڕوانی گۆدۆ” داڕشــتنەوە ودەرهێنانی نیهاد 
جامی و نواندنی حەمە ســاڵح، كارەكانی دیكەش بەم شــێوە 
بوون: تیپی شانۆی سالار شانۆگەری “مینا” نمایش دەكات 
نوســین ودەرهێنانی ئەحمەد ســالار و نواندنی ماجید شكاك، 
یپی شــانۆی تیشــك شــانۆگەری “زایەڵەی ئاسمان” نمایش 
دەكات، نوســینی سەباح عەتوان و دەرهێنانی تەها بیبانی،، 
تیپــی شــانۆی هــەوار شــانۆگەری “هاوارێــك لــە تاریكی” 

نمایش دەكات سینۆگرافیا ودەرهێنانی نەژاد نەجم
شــانۆگەری “منداڵێــك لــە دایــك دەبێ” كە لە شــانۆگەری 
ڕمەكانــی كارەســاتی قاســم مەتــرود وەرگیــراوە و جوتیــار 
ڕەفعەت ئامادەی كردۆتەوەو كاری دەرهێنانی بۆ كردووە لە 
نواندنی ڕۆزانا فەرهاد.  تیپی شــانۆی حێدە كە گروپێكی 

وشــێلم  “مــن  مۆنۆدرامــای  كۆیــە  شــاری  شــانۆیی 
فرۆشــەكە” نمایــش دەكات، نووســینی گەزیــزە و دەرهێنانی 
شــوان حەمــە ســەعید و نواندنــی محەمــەد مەهــدی. تیپی 
شــانۆی پیرەمەگــرون شــانۆگەری “هیوایەك بــەر لە مردن” 
نمایش دەكەن، نووسین ودەرهێنانی ئومێد كەمال، كۆمەڵەی 
هونــەرە جوانەكانــی كــورد- مەڵبەندی گشــتی شــانۆگەری 
“خۆشەویســتی هەنگاوێــك لێمــەوە دوور بــوو” ئامادەكــردن 
ودەرهێنانــی زاهیــر عەبــە ڕەش ونواندنی شــایی ڕەزا نەجار، 
شــانۆگەری “رۆژمێــری پیاوێكــی ســەیر” نمایــش دەكرێت، 
نوسینی گۆگۆڵ و ئامادەكردنی ئازاد بەرزنجی، دەرهێنانی: 
عوســمان فارس و نواندنی: عوســمان مەعروف، شانۆگەری 
“تداعیات الوگن” نمایش دەكرێت، نوســینی قاســم مازی و 
دەرهێنانــی د. ســەیفەدین حەمدانــی، شــانۆگەری “هاواری 
شــانۆگەری  ئــاوارە،  ودەرهێنانــی  ئامادەكــردن  شــێتێك”، 

“تابلۆیەك ژ كوشتنێ” دەرهێنانی هەڵكەفت ئیدریس.
شــانۆگەری “دوا گۆرانی” نوســینی چیخۆف و دەرهێنانی 
یوســف عوســمان، لە كۆتاییدا لە هۆڵی بەرێوبەرایەتی تیپی 
بەنــگازی بــۆ هونەری شــانۆ، كە لە وڵاتی لیبیــاوە هاتوون 
شــانۆگەری “ســۆزی شەو” كە لە نوســین ودەرهێنانی ناسر 
ئەلئوجەلی و نواندنی ســوعاد خەلیل و سینۆگرافیای عەلا 

ئەلئوجەلی و میوزیكی عومەر فیتۆرەیە.
شانۆكاران چی دەڵێن؟

ســازكردن و ئەنجامدانــی هــەر چالاكییەكــی هونــەری لــەم 
ساتەدا كە وڵات بە قەیرانێكی ئابووری دژواردا تێپەڕ دەبێت 
و رووبــەڕووی دوژمنێكــی تونــدڕەو و دوژمنــی مرۆڤایەتی 

هیوا سوعادد.فازل جاف

بۆتــەوە، خــۆی لــە خۆیــدا بــە دەســتكەوتێكی گرنــگ 
دادەنرێت و جێگای رێز و ستایشە، لەم بارەیەوە هونەرمەندان 

را و بۆچوونی خۆیان خستەڕوو.
ســەرەتا د.فــازل جــاف كــە ئەندامــی لیژنــەی ناوبژیوانــی 
فیســتیڤاڵەكەیە بەم شــێوەیە رای خۆی دەربری: بە حوكمی 
ئــەوەی كوردســتان وڵاتێكی فرە كەلتــووری و فرە رەهەندییە 
لــە هەمــوو بارودۆخێكــدا ســاز كردنی فیســتیڤاڵی چالاكی 
شــانۆیی زۆر پێویســتە، چونكــە چالاكییــە شــانۆییەكانی 
كوردســتان لەچــاو وڵاتــان زۆر زۆر كەمــە، بێگومــان ســاز 
كردنــی لــەو بارودۆخــەدا كارێكی قورســە و ئەمە نیشــانەی 
ئەوەیــە كــە میللەتــی كــوردی دەیــەوێ خــاوەن كەلتوورێكی 
زینــدوو و بــاش بێــت و لــە بــواری هونەریــدا پێگــەی خۆی 
هەبێت، و شــانۆكارانی كورد لە ئێســتادا دەتوانن هەر ئەوەندە 
پێشــكەش بكــەن و ناتوانیــن داوای زیاتــری لێبكەیــن، بەڵام 
پێویســتە ئەو كارانە پێشــكەش بكەن كە گوزارشت لە واقعی 

ئێستای هەرێم بكات.
شــانۆ:  هونــەری  بەڕێوەبــەری  ســوعاد  هیــوا  مامۆســتا   
فیســتیڤاڵی مۆنۆدرامــا بــۆ ئەوە ســاز كراوە بــرەو بدرێت بە 
رەوتــی شــانۆیی و ئاشــنابوونە بــە هونــەری مۆنۆدرامــا و 
شــانۆیی و ئەزموونــی هونەرمەندانــی كوردســتان و بیانــی، 
هــەر بۆیــە لە كاتی ســازدانی فیســتیڤاڵەكان بینــەری زیاتر 
و هەمەرنگتــر لــە هۆڵــەكان دەبنیرێــت، ئــەم فیســتیڤاڵەش 
بەرهەمێكــی زۆری لــە خۆ گــرت و ماوەی دە رۆژ بەردەوام 
بــوو، ئێمــە لــە ســەرتاپای كارەكانمانــدا و بەتایبەتــی لــەو 
فیســتیڤاڵە دەمانــەوێ بڵێیــن هەرگیــز هونەرمەنــدی كــورد 
گوێی بە قەیران و ســاتە ناخۆشــەكان نەداوە و نادات، بەڵكو 

هەمیشە لەگەڵ ئازار و مەینەتییەكانی میللەتەكەیەتی.
هونەرمەنــد عەلــی ئەحمەدیــش وتی: من زۆر دڵخۆشــم بەو 
بەردەوامیەی هونەرمەندان و سووربوونیان لەسەر رانەوەستانی 
چالاكییە هونەرییەكان لە شارەكەمان، چونكە ئەگەر ئێمەی 
هونەرمەنــد بــەردەوام نەبیــن و بــارە هەڵنەگریــن بــاوەڕ ناكەم 
كەسی دیكە بێ لە جیاتی ئێمە بێ و كارەكان ئەنجام بدات، 
لەو كاتەی كە قەیرانی ئابووری و شــەڕ لە كوردســتان هەیە 
و ســەرەڕای ئەمــەش بارەكەمان لە ئەســتۆ گرتووە هیوادارم 

هونەر گرنگییەكی تایبەتی پێ بدرێت و ناكرێ بوونی 
قەیرانی ئابووری بگرێتە بیانوو بۆ پشتگوێخســتنی هونەر، 
چونكە ژیان پەیوەستە بە هونەر و ئەدەب واتە ئەگەر هونەر 
وەســتا ژیانیش دەوەســتێت، هونەر زۆر شت لە خۆ دەگرێت و 
تەنیا ئەوە نییە تۆ بچی شانۆگەرییەك پێشكەش بكەی یان 

بەرهەمێكی گۆرانی بڵاوبكەیتەوە.
سەعدون یونس: یادكردنەوە یاخود سازكردنی هەر فیستیڤاڵێك 
هەنگاوێكی پیرۆزە بەتایبەتی بۆ ئێمەی كورد لەو بارودۆخە 
هەســتیار و ناســكەدا كــە كوردســتان نقومــی قەیــران بووە و 
میللەتــی هەســت بــە بێئومێدییــەك دەكات، گرنگتریــن كار 
كــە حكومەت پێویســتە ئەنجامی بــدات گرنگیدان و زیندوو 
كردنەوەی كەلتوورە، چونكە هەر میللەتێك ئەگەر كەلتووری 
نەبێت یان تەنانەت وەكو پێویست نەبێت ئەوا بوونی و نەبوونی 
هیــچ جیاوازییەكیــان نابێــت، لــە دێــر زەمانــەوە دوژمنانــی 
نەهێشــتنی  هەوڵــی  شــێوەیەك  هەمــوو  بــە  میللەتەكەمــان 
لەناوبردنــی  و  كــردن  بێهێــز  زۆر  و  دەدەن  كەلتوورەكەمــان 
كەلتووریان لە پێش هێرش سەربازی و چەكداری داناوە، بۆیە 

من دەڵێم هەنگاوێكی باشە هیوادارم 
لایەنــە پەیوەندیــدارەكان گرنگــی 
زیاتــر بــەم بابەتە بدەن و لە ژێر 
هــەر بارودۆخێكــدا بێــت نابــێ 
ســازكردنی ئەم جــۆرە چالاكیانە 

فەرامۆش نەكرێت.
جیگەی ئاماژە پێدانە ئەم فیســتیڤاڵە 

لەلایــەن بەڕێوەبەرایەتــی هونــەری شــانۆی 
هەولێــر بــە هەماهەنگــی لقــی هەولێــری 
كوردســتان  هونەرمەندانــی  ســەندیكای 

سازكراوە.

عەلی ئەحمەد

